
makeljang a puzangalan a kiljivak nua tja matjaljaljak nu papungadan
tja nu itjen! titjen a tjara macidicidilj a caucau ika amin a tja matjaljaljak a
tja vuvu a napuzangal tja nu itjen, nu givu a ramaljemaljeng, aljak itjen vuvu
itjen nua mareka tja kaka tja sikatagaljan. tja tinavelak tja kiniculjev a tja
ngadan a kemasi tua tja ramaljemaljeng aya, tja inalap a tja ngadan a kemasi
ta tja kina ta tja kama a tia sinevalitan, izua nu pavayan nu tjuljaran itjen nua
tja vusam nua tja sikasaliyalim ta ngadan nia madju uta.

ta sicuayan na semeturud itjen aravac a kacalisiyan, mavekelj a valjut
ta sagetjuan a kakedriyan, pizua turi valjut a aljak a vuvu, papungadanan tua
sinipasuljen a ngadan. namaya ta ti sugadav, ta ti gipu aya. izua nu
sinipualjak i vavua, papungadanan ta kinikavecengelan a malaing tu vaqu, tu
djaudjav aya. izua nu cinunan a matjaljaljak sa malap ta sacemel,
papungadanan ta cumay, ta vavui a aljak tu sipukeljan tu pusepi tu
pugimang.

aicu a papungadan nu seman kinsa,tja sinan paravac aravc, aza tja
sikagepugepu ,lja maleva itjen tu maudalj itjen. tja sikisusingelingelitan tja

sikipakeljan tu izua anga tja pasevaliten ta ramaljemaljeng. avan azua tja

papungadan

sikeljan tua puzangalan tua levan nu kicevengan nu kigepu a marekatjakaka,
satje papulugemi satje kisenai.

aicu a tja ngadan a kacalisiyan, sipata tavelavelak nua marevuvuvuvu,
na titjen a tadjalanan a ta nasiyan a caucau,tja sikeljakeljang uta tu
tacemekeljan itjen. a ramaljemaljeng i ginaljan sitjaucikecikel aravac
niamadju aicua tja pinarevetjevetjekan, nakuya papecemadja a pageteleng a

tja pinarevetjevetjekan aya. cauwan natja sinanpazangal aravac a tja ngadan.

